
შპს „ყვარლის ბაგას“
მის: ქ. ყვარელი, ი. ჭავჭავაძის ქ., N13

ელ.ფოსტა: natia.gargulia@redix.ge 

ასლი: ყვარლის მუნიციპალიტეტის მერიას

სსიპ გარემოს ეროვნულმა სააგენტომ განიხილა თქვენი 2022 წლის 30 დეკემბრის 
გარემოსდაცვითი გადაწყვეტილების მიზნით წარმოდგენილი N7917 განცხადება, 
რომელიც ეხება ყვარლის მუნიციპალიტეტში, სოფ. წიწკანაანთსერში მესაქონლეობის 
ფერმის რეკონსტრუქციასა და ექსპლუატაციას და გაცნობებთ შემდეგს:

წარმოდგენილ გზშ-ის ანგარიშში აღნიშნულია, რომ არსებულ ფერმაში დაგეგმილია 
რეკონსტრუქცია და საძროხეების დამატება. 2023 წლის 24 თებერვალს, სააგენტოს 
წარმომადგენლების მიერ საპროექტო ტერიტორიის დათვალიერებისას დადგინდა, რომ 
ტერიტორიაზე სამშენებლო სამუშაოები უკვე მიმდინარეობს, რაც არ არის ასახული 
წარმოდგენილ დოკუმენტაციაში. აღნიშნული ინფორმაცია გადაგზავნილ იქნა სსდ 
გარემოსდაცვითი ზედამხედველობის დეპარტამენტში. დეპარტამენტის მიერ 
განხორციელებული ინსპექტირების შედეგად გამოვლინდა, რომ საპროექტო 
ტერიტორიაზე, შესაბამისი გადაწყვეტილების გარეშე, მიმდინარეობს საპროექტო 
სადგომებიდან ერთ-ერთის მოწყობის პროცესი, კერძოდ, მოწყობილია რკინის კარკასი და 
მიწის ზედაპირი დაფარულია ქვიშა-ხრეშის საფარით. დეპარტამენტის მიერ, 
საქართველოს ადმინისტრაციულ სამართალდარღვევათა კოდექსის 797 მუხლის I ნაწილის 
შესაბამისად, შპს „ყვარლის ბაგას“ მიმართ შედგენილ იქნა სამართალდარღვევის შესახებ 
N080432 ოქმი. გაცნობებთ, რომ ზემოაღნიშნული საკითხი საჭიროებს დაზუსტებას  
ადგილზე არსებულ ფაქტობრივ მდგომარეობასთან მიმართებით. 

ამასთან, დაზუსტებას და კორექტირებას საჭიროებს შემდეგი საკითხები:

 გზშ-ის ანგარიშის თანახმად, პროექტის განხორციელების შემდგომ სამხრეთ-
აღმოსავლეთით არსებული სახლიდან უახლოეს საძროხემდე დაშორების მანძილი 
210 მ-ს მიაღწევს. თუმცა 3.1.1.-ა. ნახაზზე წარმოდგენილი, შპს „ყვარლის ბაგას“ 
მესაქონელობის ფერმის განლაგების ადგილის სიტუაციურ სქემაზე და ნახაზზე 
3.3.1.1. (საპროექტო ინფრასტრუქტურის გენ-გეგმა) დატანილი საპროექტო 
ობიექტების გადამოწმებით დგინდება, რომ დაშორება 210 მეტრზე ნაკლებია 

mailto:natia.gargulia@redix.ge


(დაახლ. 170 მ), რაც დაზუსტებას საჭიროებს. აგრეთვე, საჭიროა დაზუსტებულ 
იქნეს საპროექტო ნაგებობების shp ფაილები და შესაბამისი კოორდინატები;

 გზშ-ის ანგარიშის 4.2 თავის თანახმად, საწარმოს დამატებითი ინფრასტრუქტურის 
განთავსების ადგილმდებარეობის ვარიანტებიდან განიხილებოდა საწარმოს 
აღმოსავლეთით (N1), დასავლეთით (N2) და ჩრდილოეთის (N3) მხარეს 
გაფართოება, ასევე მითითებულია, რომ N2 ალტერნატიული ტერიტორიის 
ვარიანტის უარყოფის ერთ-ერთ მიზეზს წარმოადგენს საცხოვრებელი ზონის 
სიახლოვე და მოსახლეობაზე დამატებითი ზემოქმედების რისკები. აღსანიშნავია, 
რომ გზშ-ის ანგარიშში წარმოდგენილი ინფორმაციის თანახმად, დასავლეთით 
არსებულ საცხოვრებელ სახლებამდე დაშორების უმოკლესი მანძილი 430 მეტრს 
შეადგენს. ამავდროულად, გზშ-ის ანგარიშის მიხედვით, შერჩეული ვარიანტიდან 
(N1), სამხრეთ-აღმოსავლეთით არსებულ სახლამდე საპროექტო ტერიტორიის 
საკადასტრო საზღვრიდან მანძილი 120 მეტრი, ხოლო უახლოესი საპროექტო 
საძროხიდან - 210 მეტრია. აღნიშნული საკითხი შეფასებული არ არის 
ალტერნატივების მიმოხილვისას და შესაბამისად, შერჩეული ალტერნატივის 
უპირატესობები საჭიროებს სათანადო დასაბუთებას;

 დეტალურად უნდა იყოს წარმოდგენილი ინფორმაცია დაგეგმილი კომპოსტირების 
ტექნოლოგიის შესახებ;

 დოკუმენტში წარმოდგენილი ინფორმაციით დგინდება, რომ საწარმოს 
ტერიტორიაზე ადგილი აქვს ყველის წარმოებას, რაც ასახული არ არის გზშ-ის 
ანგარიშში და საჭიროებს დაზუსტებას;

 შპს „ყვარლის ბაგას“ მიერ 2021 წელს წარმოდგენილი სკოპინგის განცხადების 
თანახმად, საწარმოს სამუშაო რეჟიმი წელიწადში 365 დღეს, ხოლო დღეში 8 საათს 
შეადგენს, რაც გზშ-ის ანგარიშში ასახული არ არის. შესაბამისად,  დაზუსტებას 
საჭიროებს ფერმაში მიმდინარე საწარმოო პროცესის რეჟიმი, მათ შორის, ღამის 
საათებში ტრანსპორტისა და ტექნიკის მუშაობის აკრძალვის საკითხები;

 გზშ-ის ანგარიშში წარმოდგენილი არ არის ინფორმაცია ხბორების რაოდენობის 
შესახებ, რაც საჭიროებს დაზუსტებას. ფერმაში ხბორების არსებობის 
გათვალისწინებით, დაზუსტებას და დეტალურ განმარტებას საჭიროებს 
ინფორმაცია მწარმოებლურობის შესაძლო გაზრდის/გაფართოების, მათ შორის 
ახალი სადგომების დამატების შესახებ;

 გზშ-ს ანგარიშის და ზდგ-ს ნორმების პროექტში მოყვანილი მონაცემები 
კლიმატური პირობების შესახებ საჭიროებს დაზუსტებას და ერთმანეთთან 
შესაბამისობაში მოყვანას. ასევე, ზდგ-ს ნორმების პროექტში, რაიონის კლიმატური 
დახასიათების თავში მოყვანილი ცხრილი 2.1.7. გრუნტების სეზონური გაყინვის 
ნორმატიული სიღრმის შესახებ არ ასახავს კლიმატური მონაცემების შესახებ 
ინფორმაციას. ნორმების პროექტის ცხრილი 2.1.8-ში მითითებული ინფორმაცია 
მაქსიმალური ქარის შესახებ საჭიროებს დაზუსტებას რაც ასევე ასახულია 
გამოყენებულ ავტომატიზებულ კომპიუტერულ პროგრამა „ეკოლოგში“, რომელიც 
პროპორციულად ახდენს გავლენას გაფრქვევის მაჩვენებლებზე;

 ზდგ-ს პროექტის 5.1.4. თავში გ-17 გამოყოფის და გაფრქვევის წყაროში მოყვანილი 
მავნე ნივთიერების მაჩვენებლები კორექტირებულია 0,4 შესწორების 
კოეფიციენტით, მეთოდოლოგიის შესაბამისად, რაც გამოიყენება მხოლოდ მყარ 
კომპონენტებზე, გამომდინარე ზემოაღნიშნულიდან, შესწორებას საჭიროებს 
აღნიშნული მონაცემები;

 ზდგ-ს პროექტის 5.1.7 თავში მოყვანილი ბიოლოგიური გამწმენდი ნაგებობის 
მეთოდოლოგიური სახელმძღვანელო საჭიროებს შესწორებას. ასევე საანგარიშო 



ნაწილში მოყვანილი მონაცემები საჭიროებს დაზუსტებას და შესაბამისობაში 
მოყვანას;

 ზდგ-ს ნორმების პროექტში წარმოდგენილი მავნე ნივთიერებათა გაფრქვევის 
წყაროების პარამეტრები, კერძოდ: ორგანიზებული და არაორგანიზებული მავნე 
ნივთიერებათა გამოყოფის და გაფრქვევის წყაროების X;-Y; კოორდინატები, 
წყაროების დიამეტრი, მითითებულია არასწორად. აღნიშნული მონაცემები 
საჭიროებს შესწორებას და შესაბამისობაში მოყვანას გამოყენებულ 
ავტომატიზებულ კომპიუტერულ პროგრამა „ეკოლოგში“ მითითებულ 
მონაცემებთან; 

 ზდგ-ს ნორმების პროექტის მე-8 თავის ცხრილების პარამეტრები საჭიროებს 
ერთმანეთთან შესაბამისობაში მოყვანას; 

 გზშ-ის ანგარიშში არ არის წარმოდგენილი გამოყენებული ავტომატიზებული 
კომპიუტერული პროგრამა „ეკოლოგის“ დაანგარიშებული მონაცემები;

 საჯარო განხილვაზე მოსახლოების მიერ ხმაურის გავრცელებასთან დაკავშირებით 
წარმოდგენილი შენიშვნების გათვალისწინებით, საჭიროა ხმაურის გავრცელების 
შემცირების მიზნით განხილულ იქნეს მოსახლეობის მხარეს ხმაურდამცავი 
ბარიერების მოწყობის საკითხი, მათ შორის სამაცივრე მეურნეობიდან ხმაურის 
გავრცელების შემცირების მიზნით გათვალისწინებული ღონისძიებები 
(მეურნეობის და ხმაურის გავრცელების წყაროს ხმაურდამცავი ეკრანით 
შემოსაზღვრა და სხვა);

 გზშ-ის ანგარიშში წარმოდგენილი არ არის და დაზუსტებას საჭიროებს საწარმოს 
კაპიტალური შემოღობვის შესახებ დეტალური ინფორმაცია.

გარდა ამისა, გაცნობებთ, რომ საქართველოს გარემოს დაცვისა და სოფლის მეურნეობის 
მინისტრის 2022 წლის 23 თებერვლის N2-219 ბრძანებით დამტკიცებული N5 სკოპინგის 
დასკვნის შესაბამისად, ადგილობრივი მოსახლეობის მიერ პროექტის შესახებ საჯარო 
განხილვაზე დაფიქსირებული შენიშვნების/მოსაზრებების, მათ შორის წინააღმდეგობრივი 
პოზიციის გათვალისწინებით, გზშ-ის ეტაპზე წარმოდგენილი უნდა ყოფილიყო 
პროექტთან დაკავშირებით ადგილობრივი მოსახლეობის ინფორმირების, მათი 
პოზიციების, დამოკიდებულების, აზრის გათვალისწინების და შეთანხმების (არსებობის 
შემთხვევაში) ამსახველი ინფორმაცია. აღნიშნულთან დაკავშირებით, გზშ-ის ანგარიშში 
მითითებულია, რომ საჯარო განხილვის პროცესში მოსახლეობის მიერ გამოთქმულ 
მთავარ შენიშვნაზე მოხდა რეაგირება, რაც გულისხმობს დაგეგმილი სარეკონსტრუქციო 
სამუშაოების ფარგლებში სეპტიკის მოწესრიგება-გასუფთავებას და რეკონსტრუქციის 
შემდგომ ზედაპირული წყლის ობიექტში ჩამდინარე წყლების ჩაშვება გათვალისწინებული 
არ არის. თუმცა, 2023 წლის 24 თებერვალს, სოფ. წიწკანაანთსერში გამართულ, გარემოზე 
ზემოქმედების შეფასების ანგარიშის საჯარო განხილვაზე ადგილობრივი მოსახლეობის 
მხრიდან პროექტის მიმართ კვლავ დაფიქსირებული იქნა უარყოფითი პოზიცია. საჯარო 
განხილვის მსვლელობისას დამსწრე საზოგადოების მხრიდან აღინიშნა, რომ საპროექტო 
ტერიტორიაზე მშენებლობა უკვე მიმდინარეობს. მოსახლეობამ დააფიქსირა მკვეთრად 
უარყოფითი დამოკიდებულება ფერმის გაფართოებისადმი და მოითხოვა აღნიშნული 
სამუშაოების შეწყვეტა და საძროხეების კომპანიის კუთვნილ რომელიმე სხვა 
ტერიტორიაზე განთავსება. დამსწრე საზოგადოების მხრიდან ხაზი გაესვა ფერმის 
ექსპლუატაციის შედეგად არსებულ პრობლემებს, მათ შორის, გაუსაძლის სუნს სოფლის 
ტერიტორიაზე, სოფ. წიწკანაანთსერში გამავალი წყლის არხის დაბინძურების, წყლის 
უსიამოვნო სუნის, აგრეთვე წყალში ბიომრავალფეროვნების განადგურებისა და მისი 
სარწყავად გამოუსადეგარობის საკითხს. მოსახლეობა აგრეთვე შეეხო მწერების 
გავრცელების პრობლემას. საჯარო განხილვის მსვლელობისას აგრეთვე აღინიშნა, რომ 



საწარმოდან დღისა და ღამის განმავლობაში გამოდის ტექნიკისა და საქონლის ხმაური და 
განსაკუთრებული ყურადღება გამახვილდა სამაცივრე მეურნეობიდან უწყვეტ რეჟიმში 
მომავალ ხმაურზე.

ზემოაღნიშნულის გათვალისწინებით, საჭიროა სააგენტოში წარმოდგენილ იქნეს 
აღნიშნულ საქმიანობასთან დაკავშირებით საწარმოს გავლენის ზონაში არსებულ 
მოსახლეობასთან კომუნიკაციის (მათთან შეთანხმების შესახებ, ასეთის არსებობის 
შემთხვევაში) დამადასტურებელი დოკუმენტი. 

ამასთან, გიგზავნით 2023 წლის 4 თებერვალს, სოფ. წიწკანაანთსერში გამართული 
გარემოზე ზემოქმედების შეფასების ანგარიშის საჯარო განხილვის ოქმს. საჭიროა  
სააგენტოში ასევე წარმოდგენილ იქნეს ინფორმაცია საჯარო განხილვაზე მოსახლეობის 
მხრიდან დაფიქსირებული შენიშვნების (მათ შორის: სუნის გავრცელების, წყლის 
დაბინძურების, ხმაურის და ა.შ.) გათვალისწინების  და შესაბამისი პრევენციული 
ღონისძიებების (მაგ: ცხოველთა დახურული სადგომების უზრუნველყოფა, ხმაურდამცავი 
ეკრანებისა და ხმაურის წარმომქმნელი წყაროების დახურულ შენობაში განთავსება და 
სხვა) შესახებ.

გთხოვთ, უზრუნველყოთ ყველა ზემოაღნიშნული საკითხის/შენიშვნის შესახებ 
ინფორმაციის/დოკუმენტაციის 2 თვის ვადაში წარმოდგენა. აღნიშნული 
ინფორმაციის/დოკუმენტაციის წარმოდგენამდე სააგენტო მოკლებულია შესაძლებლობას 
იმსჯელოს გარემოსდაცვითი გადაწყვეტილების გაცემის შესახებ.

დანართი: ელ. ვერსია

თამარ ფიცხელაური

სააგენტოს უფროსი

სსიპ გარემოს ეროვნული სააგენტო

